
Wiehnachten


Wiehnachten, wo is dat dor mit?

[bookmark: _GoBack]Wiehnachten is de Fier von de Geboort Jesu Christi. As Fierdag von’e Kark is de 25. Dezember siet 336 n. Chr. in Rom bekannt. Man weet nich, wo de 25. Dezember herkummt. Et geev aver een römischen Sünnkult up dissen Dag, wo ok de Christen mitfiern deen.

Siet üm 1535 fiert de Christen un Nichchristen den Dag as Familienfier un doot sik Geschenke geven. Martin Luther gefull de Bruuk üm de Hilligen nich. He wull nich, dat de hillige Nikolaus de Geschenkebringer wieder ween schull. Dat Christkind (De Fokus schull mehr up dat Christliche sett worrn.) löste den Nikolaus mit de Tiet af.

Dat Christkind broch nu in masse Familien de Gaven. Mehrsttiet keem et, ahn dat ener et sehn de. Mit de Tiet seeg et ut as een Wicht/een Deern mit helle un lange Hoor. Et harr ok masse Utsehn von een Engel. Vele Lüüd meent aver ok, dat Christkind is dat Jesuskind.

Dat Krippenspill is siet dat 11. Jh. bekannt. In Frankriek was et toeerst to sehn.
Den Wiehnachtsboom gifft dat siet dat 16. Jh. un de Adventskranz geiht trüch up 1839, wo Wichern een utfunnen hett, de aver veel mehr Kersen harr as vondoog.

De Wiehnachtsmann

De Bruuk üm den Wiehnachtsmann keem eerst in’t 19. Jh. up. He dee in Noorddüütschland dat Christkind un den Nikolaus in masse Familien as Gavenbringer aflösen. Bit vondoog gifft dat in enige Familien dat Christkind, wat to Wiehnachten kamen deit un in anner Familien den Wiehnachtsmann. Eerst siet de Mitt von dat 20. Jh. kummt de Wiehnachtsmann mehr bi de Evangelschen.

De amerikansche un deelwies britische Santa Claus un de britische Father Christmas wahnt an’n Nordpol. He kummt mit sien Rendeerten an Wiehnachten anflogen un bringt de Kinner ehre Gaven dör den Schosteen. Dorher kennt man ok de Geschicht üm „Rudolph, the red-nosed reindeer“. De Kinner doot eerst an den 25. Dezember ehre Geschenke utpacken, de ünner den Wiehnachtsboom liggen doot.

De „europäische“ Wiehnachtsmann kummt ok ut’n Noorden. Al in´t 19. Jh. gifft dat Biller von’n Wiehnachtsmann as ollen Keerl, de een Boort hett un een root – witten
Mantel dragen deit. He hett een Gavensack un mannichmal ok een Pietsch. Vondoog dreggt he kien Pietsch mehr.

De Coca-Cola-Company deen dit Bild för ehr Warven to Wiehnachten för Coca-Cola bruken. Se hebbt em nich utfunnen, aver teemlich dat Bild von em bekannt maakt. 

[image: ]De „europäische“ Wiehnachtsmann kummt mehrst ümmer an Hilligavend un bringt de Kinner de Gaven. Vele Familien gaht vörher in’e Kark.

Siet üm 1840 gifft dat Schokoladenwiehnachtsmaanslüüd, de as dissen Wiehnachtsmann utsehn doot. Un so is dat vondoog noch.1

